
ENCONTRO LITERARIO CON EVA MEJUTO, 1º ESO 
 
O día 8 de abril de 2022 veu visitarnos a coñecida narradora galega Eva Mejuto. Ademais de polas súas novelas, a 
autora é coñecida polas súas creacións en libro-álbum. É este un formato novidoso que se caracteriza pola íntima 
relación que se establece entre a imaxe e o texto, de tal forma que a imaxe non se comprende sen o texto, nin este 
sen a imaxe. Nese sentido, o libro-álbum esixe una lectura múltiple, dado que o lector precisa interpretar tanto a 
narrativa textual como a visual. 
 

 
 
Para desenvolver a nosa actividade de lectura, escollemos A lavandeira de San Simón por dúas razóns:  

a) En primeiro lugar, tanto polo formato como polo contido, é unha obra que se pode traballar en varios niveis 

de lectura. Este feito permitiunos incentivar a lectura tanto do alumnado con hábitos lectores contrastados e 

boa comprensión lectora, como daqueles alumnos menos avezados na lectura e con menos inquietudes 

lectoras. 

 

b) Ademais, o tema do libro (descoñecido por case todos os participantes na actividade) favoreceu o traballo 

cunha realidade histórica da nosa terra (a existencia dun campo de concentración fascista na illa de San 

Simón) e a inclusión no debate de cuestións transversais: as consecuencias da guerra en maiores e nenos,  a 

opresión, a loita pola liberdade, a necesidade de desenvolver a empatía…  

A xuntanza literaria tivo lugar na biblioteca do noso centro, e nela participaron vinte e seis alumnos e alumnas de 
1ESO, acompañados da súa profesora de Lingua Galega (Carme Fernández Miranda) e da coordinadora da 
Biblioteca, e profesora de Lingua Castelá (Pilar Alvariño Alvariño).  

 

                       
 



 

 
Nun encontro que durou aproximadamente unha hora, a escritora Eva Mejuto presentoulles a súa obra aos nosos 
alumnos e alumnas.  

 

 

 

A través das súas palabras puidemos coñecer o contexto histórico en 
que se desenvolveu a narración. 

 

 

 

 

 

 

 

 

 

 

 

 

Tamén comprendimos as razóns que a llevaron a escoller tanto o 

tema como os personaxes da súa obra. 

 

 

 

 

 

 

 

 

 

 

 

 

 

 

 



Así mesmo, explicounos a presenza de elementos simbólicos ocultos entre as imaxes da súa creación, e a súa 

importancia para a comprensión global da narración. 

 

                      
 

Para finalizar, respondeu amablemente as preguntas que lle formularon os nosos rapaces e as nosas rapazas. 

 

 

 


